
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন
হইয়া প্রবাহিত হয়। এই নিমিত্ত স্বামিজী বারংবার বলিতেন,
“প্রেম, প্রেম এই মাত্র জানি”। যে প্রাণ থেকে ভালবাসিতে
জানে, নিঃস্বার্থ হইয়া অপরকে সেবা করিতে ও ভালবাসিতে
পারে, ব্ৰহ্মজ্ঞান ত তার অচিরাৎ হইবে।
লীলা দেখিলে, লীলা অনুভব করিলে নিত্য স্বতঃসিদ্ধ তাহার
উপলব্ধি লয়। নিত্যের জন্য আর কোন প্রয়াস করিতে হয় না।
এই সেবাভাব সকল মানুষকে এক করিতে পারে। বর্ণাশ্রমের
ক্ষুদ্র পরিধির বহু উচ্চে, রাজনৈতিক তর্ক-বিতর্কের বহু উচ্চে,
সমাজ-সংস্কার আপনা আপনি হইয়া যায়। এইজন্য স্বামিজী
পুনঃপুনঃ বলিতেন, “সেবাধর্মই এ যুগের প্রধান সহায়।” দেশের
জড়তা নাশ করিতে গেলে, সঞ্জীবতা আনিতে গেলে, দেবভাব
জাগ্রত করিতে হইলে সেবাধর্মই প্রধান সহায়ক।
লক্ষ্যহীন ভ্রমি ধরামাঝে,
উত্তাল তরঙ্গরাশি গ্রাসিছে জগৎ,


	

কে আছ মানব, নিবার তরঙ্গরাশি।
স্বামিজী ভারতের যুবকদিগকে আহবান করিয়া, অঙ্গুলি-
নির্দেশ করিয়া যেন বলিতেছেন,-কে আছ মানব, নিবার তরঙ্গ-
রাশি।
ভাবপ্রবণ হওয়া, বহুভাষী হওয়া এবং নিরর্থক তর্ক করিয়া
সময় নষ্ট করা এত জাতির প্রধান দুর্বলতা। কার্যকারিতা,
সংঘটনশক্তি অতি অল্প লােকেরই আছে। সেবাকার্য

